
РЕИ бр.17 е збирка на белешки за економското и социјално влијание од КОВИД-19 кој беше објавен во 
три дела. Првиот дел беше објавен на 29-ти април и се фокусираше на макроекономското влијание од 
КОВИД - 19. Вториот дел, објавен на 29-ти мај, покажува како макроекономското влијание ги погодува 
луѓето во регионот. Овој трет дел се фокусира на специфични области за економски политики - 
фискален, надворешен и финансиски сектор, и влијанието од кризата врз приватниот сектор како што е 
соопштено од фирмите. 

Ранливоста од Ковид-19 во Западен Балкан 

Перспектива од ниво на фирма1 

• И покрај разликите во нивните економии, во земјите од Западен Балкан, гледајќи само 
низ уделот на формалните работни места и платите во целокупната економија пред 
кризата, секторите што се очекува да бидат најпогодени од Ковид-19 се туризмот и 
придружните услуги, како и производителите на трајни потрошни добра, вклучувајќи го 
и извозот. 
 

• Анкетите спроведени на почетокот на кризата покажуваат дека фирмите во голем дел 
ги апсорбирале шоковите.  Сепак некои фирми отпуштаа работници. Меѓутоа, вкупните 
пријавени отпуштања сé уште се загрижувачки големи иако помали отколку што 
можеше да се очекува. Усвоените политики за ублажување на кризата може да играа 
улога во овој исход2. 

 

• Економското влијание досега е значителнo, примарно во однос на побарувачката. 
Анкетите покажуваат дека во секоја од земјите барем 50 проценти од фирмите во 
најпогодените сектори биле присилени до некој степен да затворат, а оние што останаа 
отворени доживеаја остар пад на активноста. Во секоја земја, главниот канал на 
влијание е преку намалување на побарувачката. Заедно со ова, ограничената 
ликвидност насекаде  се главен проблем иако капацитетот на финансискиот сектор да 
го амортизира се разликува од една земја до друга. 
  

• Анкетите утврдија дека ограничувањата на страната на понудата биле релативно 
помалку важни. На пример, пристапот до суровини и увозот поретко бил ограничување 
отколку другите канали, вклучувајќи го намалувањето на побарувачката, 
ограниченаталиквидност и несигурноста. До нивото до кое овие шокови се поважни за 
производството отколку за услугите, ако овој модел е репрезентативен и се одржи, една 
импликација би можела да биде дека производството би било помалку погодено во 
споредба со услугите (на пример, туризмот).  

Вовед 
 
1. Пандемијата на Ковид-19 и придружните мерки за социјално дистанцирање се очекува да 
предизвикаат големи штети за економиите низ целиот свет. Побарувачката се намали поради 
ограничувањето на движењето, се јавија и шокови на страната на понудата поради 
ограничената понуда на труд и поради тешкотиите во добивањето материјали. И пристапот до 
финансирање би можел да биде проблем ако се влошат можностите за кредитирање додека 
побарувачката расте. На крајот, несигурноста поврзана со кризата предизвикува намалување на 
инвестициите и на иновациите. Прекинот на инаку здравите бизниси како одговор на овој 
привремен шок предизвикува големи социјални и фискални трошоци.  

 
2. Во оваа белешка се разгледува економската ранливост од кризата предизвикана од Ковид-
19 во Западен Балкан—Албанија, Босна и Херцеговина (БИХ), Косово, Црна Гора, Северна 

 
1 Оваа белешка е подготвена од Бесарт Авдиу, Елвин Дејвис, Тиану (Џон) Донг и Раха Шаходсалес. Свој 

придонес дадоа и Марк Шифбауер, Идит Кикони, Рувејда Алиефендиќ, Келер Ѓика, Сања Маџаревиќ – 
Шујстер, Бојан Шимбов, Душко Васиљевиќ, Татјана Марковска и Маја Анѓелковиќ. 
2 Проучувањето на влијанието на овие политики е надвор од обемот на оваа белешка . 

Македонија и Србија. Прво се дава резиме за регионот пред да се премине на анализа по земји.  
Во белешката се прави комбинација на два пристапа:  

 
а. Во делот за секоја земја, во белешката, прво се зема перспективата за иднината за да се 

разгледа потенцијалната тежина на кризата користејќи ги официјалните податоци на 
ниво на фирма, освен за Албанија, каде во отсуство на официјални податоци, многу 
веродостојни податоци ни беа обезбедени од структурна анкета на бизнисите. 
Податоците за фирмите потребни за оваа анализа не беа достапни за Косово и за БИХ. 
Во оваа анализа, во трудот се квантифицира економската важност на секторите што 
најверојатно би биле погодени од ограничувањата на движењето и ограничувањата 
воведени за економијата. Економската важност се определува врз основа на бројот на 
лица вработени во секторот и неговата маса на  плати како процент од вкупната 
економија пред кризата. Овој дел се фокусира на „чувствителните“ сектори, меѓу нив не 
се само разните услуги, туку и трајните добра и текстилот. Овие услуги се сметаат за 
чувствителни, бидејќи нивното извршување е значително намалено поради 
ограничувањето на движењето3.  

б.  Следно, во белешката се испитуваат ограничените достапни докази за веќе настанатото 
влијание од кризата, користејќи ги податоците од анкети на фирмите (освен за Црна 
Гора за која нема податоци). Ги испитуваме четирите можни канали што се овде 
релевантни: шоковите на побарувачката, шоковите на понудата, финансискиот шок и 
несигурноста. Иако во резимето за регионот се разгледуваат сите четири врз основа на 
податоците од анкетата, во деловите за земјите се даваат детали само за каналите на 
побарувачката и на понудата.4 

 
3. Оваа белешка користи разни извори на податоци што се предмет на одредени 
ограничувања. Овие ограничувања се однесуваат и на анализата на фирмите на официјално 
ниво како и на анкетите на ниво на земји спроведени во текот на кризата: 

 
а. Официјалните податоци ги опфаќаат само регистрираните даночни обврзници и со тоа 

ги исклучува неформалните бизниси што може да бидат најизложени на кризата. Исто 
така, бидејќи во овој дел се определува веројатноста секторот да доживее влијание 
само врз основа на неговиот удел во вкупната вработеност во земјата и на масата на 
плати, во него не секогаш се земаат предвид секторите што би можеле да бидат 
погодени од кризата преку каналите како што се шокот на понудата во светскиот синџир 

 
3  Во Анекс 1 се дискутира за класификацијата на чувствителните услуги според Вавра (2020).3 И трајните 
добра се сметаат за чувствителни бидејќи побарувачката за нив остро паѓа во тек на криза. Иако 
традиционално не се сметаат за трајни, облеката и текстилот може да страдаат на сличен начин бидејќи 
не се веднаш потрошни. За Албанија и за Србија, во извештајот се користат и податоци за извозот што 
може да дадат информации за ранливоста со падот на светската побарувачка и нарушувањето на 
трговските патишта. 
4 Иако се комплементарни, тешко е да се направи директна врска помеѓу првиот (што гледа во иднината) 
и вториот (податоци од анкетата на фирмите во текот на кризата) дел на анализата. Една причина за тоа 
е дека во првиот дел секторите се класифицирани на 4 цифрено ниво, а анкетата главно поставува 
прашања за збирните едноцифрени сектори. Иако се корисни и  презентираат информации за влијанието 
на кризата врз фирмите, не е можно едноставно да се потпреме на резултатите од анкетата за кризата 

што се користат во вториот дел бидејќи анкетите во земјите не секогаш се репрезентативни или 
споредливи – а начините на кои не се репрезентативни се разликуваат од една држава до друга и од една 
методологија до друга кои некогаш се несовршени. Меѓутоа, ова се единствените податоци што се сега 
достапни. Податоците во првиот дел се поспоредливи бидејќи во нив се бележи целиот универзум на 
фирми.  

на вредности (на пример, за секторите што многу се потпираат на увозот) или 
финансиските шокови за секторите што зависат од надворешно финансирање. 

б.  Во кратките анализи ги користиме анкетите спроведени од локални организации како 
што се деловните здруженија5  што може да не се репрезентативни за целата земја 
бидејќи одредени сектори или видови фирми може да бидат премногу застапени во 
примерокот. Поради тоа во Анексот 2 ја даваме дистрибуцијата на испитаниците во 
анкетата. Исто така, постојат методолошки разлики и разлики во примерокот што го 
отежнуваат правењето споредби помеѓу земјите. Сепак некои резултати изгледа дека 
се заеднички за сите анкети што овозможува извлекување некои меки заклучоци. 

 

1  Регионална анализа 

1.1  Анализа со поглед кон иднината 
 
4. Постојат значителни разлики помеѓу земјите во секторите ранливи од Ковид-19 во однос 
на услугите наспроти производството. На спротивните краеви на спектарот се Србија и Црна 
Гора. Имајќи ги предвид бројките за вработеноста, Србија веројатно ќе биде погодена преку 
производството на трајни добра, додека Црна Гора главно ќе биде погодена преку услугите, 
особено туризмот. Тоа е главно бидејќи во Србија, 19 проценти од работната сила се вработени 
во производството на трајни добра, а 26 проценти во извозното производство, додека во Црна 
Гора во производството се вработени само 5,7 проценти. Во меѓувреме, погодените услуги 
имаат удел од 23,4 проценти од работната сила во Црна Гора, но само 7,8 проценти во Србија 
(Слика 1). Во Албанија и Северна Македонија ситуацијата е помешана: Албанија може да 
очекува поголем товар врз услугите бидејќи само во угостителството и туризмот се вработени 
13,4 проценти од работниците.  Исто така, во Северна Македонија, производителите на трајни 
добра и облека вработуваат 20,6 проценти од работната сила. Вкупните плати што се под ризик 
во ранливите услуги, производството на трајни добра и на облека и текстил се во опсег од 1100 
милиони евра (Црна Гора) до 2,22 милијарди евра (Србија) (Слика 2). Со укинувањето на 
ограничувањата на движењето, производството може да продолжи пред важните услуги како 
што е туризмот. Во тој случај ефектите врз Црна Гора и Албанија може да траат подолго . 
 
5.  Мнозинството фирми во секој од поранливите сектори имаат помалку од 50 вработени. 
Единствен исклучок е индустријата за облека и текстил во Северна Македонија каде малите 
форми сочинуваат 46 проценти од сите фирми. За целокупната економија на Северна 
Македонија, уделот на малите фирми во потенцијално ранливите сектори е 72 проценти, во 
Србија и Албанија по 88 проценти, а во Црна Гора 92 проценти. 
 
 

 
5 Користиме само по една анкета за секоја земја, освен за Северна Македонија каде моравме да 
користиме три. 

Слика 1. Вработени со ограничување на 
движењето по сектори на намалена побарувачка, 

проценти 

 
Извор: Податоци на ниво на форма, 2016 и 2017 година, Пресметки на 

вработени во Светска банка.            

Слика 2. Вкупна маса на плати во текот на 
ограниченото движење и сектори со намалена 

побарувачка, милиони евра  

 
Извор: Податоци на ниво на форма, 2016 и 2017 година, Пресметки на 

вработени во Светска банка. 
 

 

1.2 Кус осврт за земјите 
 
6. Бизнисите во Западен Балкан претрпеа значителни загуби на приодите како резултат на 
кризата предизвикана од Ковид-19. Врз основа на податоците од анкетите на ниво на земји 
прибрани во текот на кризата, најмалку 50 проценти од фирмите во анкетите во секоја земја 
биле присилени да затворат барем делумно, а бизнисот бил минимален за оние што останале 
отворени. Јасни се два тренда: 

а. Микро и малите фирми беа повеќе негативно погодени од средните и големите фирми. 
На пример, 12 процентни поени повеќе микро фирми во БИХ пријавиле дека имаат 
значителен пад на приходите споредено со просечните. Понатаму, 35 проценти од 
микро фирмите во Србија очекуваат пад на приходите за над 80 проценти споредено со 
10 проценти од средните фирми што имаат исто очекување.  

б. Услужните и туристичките дејности брзо доживеаја потежок удар од остатокот од 
економијата. Во Албанија, шокот на побарувачката во туризмот е наведен како главно 
ограничување почесто отколку во било кој друг сектор додека во Србија, загубите на 
туризмот се очекуваат да бидат најголеми со 45,5 проценти од туристичките фирми што 
очекуваат да имаат 80-100 проценти помали приходи отколку во 2019 година. 

 
7. Во сите земји како предизвик број еден се пријавува исчезнување на пазарната 
побарувачка. 71 процент од испитаниците во БИХ и 81 процент во Северна Македонија биле 
значително погодени од загуби на побарувачката што предизвикало загуби на приходите не 
само од намалувањето на новите нарачки туку и од откажувањето на претходните.  
 
8. Споредено со страната на побарувачката, шоковите на понудата, меѓу нив и трудот и 
суровините се релативно благи. На пример, само 15 проценти од албанските фирми како нивен 
главен предизвик ги гледаат проблемите на страната на понудата. А добивањето суровини 
потребни за производство е наведено како причина за загриженост од само 13,8 проценти од 
испитаниците во Северна Македонија и 10,4 проценти во БИХ. 
 
9. Фирмите низ регионот страдаат од проблеми со ликвидноста. Околу 56 проценти од 
испитаниците во Северна Македонија и 63 проценти во БИХ ја сметаат ликвидноста како нивен 
главен проблем. За оние во Албанија, Србија и Косово тоа е вкупно втор најнаведуван проблем . 

10. Бизнисите покажаа различно ниво по земји околу тоа дали да бараат нови кредити или 
да ги репрограмираат постојните. На пример, само 20 проценти од испитаниците во Албанија 
и 4,2 проценти во Северна Македонија сметаат дека барањето нови кредити е опција, но од 
фирмите во БИХ, 40 проценти би го направиле тоа, а во Србија, 30 проценти би можеле да го 
направат тоа.6 
 
11. И очекувањата од иднината значително се разликуваат; Албанија и БИХ се 
најпесимистички. Во Србија и во Северна Македонија, повеќе од 80 проценти од анкетираните 
фирми веруваат дека влијанието на кризата предизвикана од Ковид-19 ќе исчезне за помалку 
од три месеци, а помалку од 50 проценти од фирмите во Албанија и во БИХ го имаат истото 
мислење. Во земјите што се многу пооптимистички околу брзото закрепнување, 80 проценти од 
бизнисите во Србија очекуваат да продолжат со работа во рок од 6 месеци, а во Северна 
Македонија 72 проценти од компаниите не размислувале за затворање. Исто така, само 10 
проценти од испитаниците во анкетата во БИХ очекувале нивните бизниси да ја преживеат 
кризата, а во Косово 60 проценти од анкетираните фирми сметаат дека Ковид-19 го загрозува 
нивниот опстанок. 

 
12. Досега, фирмите во секоја од земјите апсорбираа најголем дел од ударите без отпуштање 
работници. Само мал дел од фирмите избраа принуден одмор или отпуштање на вработени: 5 
проценти во Србија, 11 проценти во Албанија и во БИХ, 19,8 проценти во Северна Македонија и 
29,2 проценти во Косово. Оттаму, негативните влијанија врз вработеноста може понатаму да се 
влошат.  

2 Албанија 

2.1 Анализа со поглед кон иднината 
 
13. Врз основа на вработеноста и масата на плати, кризата предизвикана од Ковид -19 се 
очекува да ја погоди економијата на Албанија примарно преку секторите поврзани со 
туризмот и индустријата за облека и текстил. Исто така, како што побарувачката за трајни добра 
има тенденција на опаѓање во време на криза, до некое ниво шокот на побарувачката од Ковид-
19 ќе го погоди и производството на трајни добра. Бидејќи нивните производи се од полутрајна 
природа и вработуваат голем дел од работната сила, фирмите за облека и текстил ќе бидат дел 
од оние што ќе бидат најтешко погодени сектори на производството, особено индустријата за 
облека и за обувки, која има голем удел во извозот. Вкупниот удел на вработеноста и на масата 
на плати на ранливите сектори вклучува: 
 

а.  Во 2016 година, вкупниот удел на формалната вработеност во секторите што се 
очекува да бидат директно погодена од ограничувањето на движењето бил 30,4 
проценти (142.750 од 469.600 вработени). Од нив, 13,4 проценти биле во прехраната, 
сместувањето и патувањата поврзани со туризмот, вклучувајќи го и транспортот. Кога ќе 
ја додадеме преработувачката индустрија како и фирмите што произведуваат облека и 
текстил – сите сектори што се погодени, но не нужно и затворени – уделот на овие 
сектори во вкупната вработеност станува 45 проценти.  

б.   Во 2016 година, вкупната маса на плати во затворените услуги беше 24 проценти од 
вкупните плати на национално ниво, 290 милиони евра со средна годишна плата од 
1190 евра. Освен затворените сектори, резултатите за сите чувствителни сектори 
(затворените, трајните добра и текстилот) се позагрижувачки и вкупната маса на плати 
на ранливите изнесува 38 проценти од вкупниот износ на Албанија (459 милиони евра 
од 1,2 милијарди евра).  

 
6 За Косово нема достапни анкетни податоци за пристапот до финансирање. 

2.2 Тековна слика7 
 
14. Работењето на фирмите е во критична состојба, но отпуштањата не се чести. Според 
анкетата на секретаријатот на Советот за инвестиции, 8  кризата предизвикана од Ковид-19 
доведе до значителен пад на економските активности, со половина од анкетираните фирми што 
не работат. Сепак, како што укажува Слика 3, досега само 11 проценти имаат отпуштени 
работници, 28 проценти им дозволуваат на работниците да работат од дома, а 13 проценти им 
дозволуваат да користат годишен одмор. 
 
15. Намалувањето на побарувачката за стоки и услуги е најголемиот предизвик со кој се 
соочуваат фирмите. 25 проценти од испитаниците го навеле недостигот на клиенти како нивен 
предизвик број еден (Слика 4). Негативниот шок од побарувачката е поизразен кај услугите (27 
проценти) и градежништвото (26 проценти) отколку кај преработувачката индустрија (16 
проценти) или земјоделството (17 проценти). И покрај сериозниот недостиг на ликвидност, за 
да се осигури континуитетот на нивните деловни активности, околу 69 проценти од фирмите 
планирале или да ги користат своите резерви или да ги намалат трошоците, а само 20 проценти 
планирале да земат банкарски кредити како нивна прва опција (Слика 5). 

Слика 3. Како фирмите се справуваат со 
тоа што имаат помалку работа, проценти  

 
 

Извор: Секретаријатот на СИ. 

Слика 4. Влијанија пријавени од фирмите, 
проценти 

 

Извор: Секретаријатот на СИ. 
 

Слика 5. Мерки планирани за да се 
обезбеди опстанок на фирмите, проценти  

 

Извор: Секретаријатот на СИ.     

 

 
7 Од испитаниците, 82 проценти работеле во сферата на услугите, 10 проценти во производството, 5 
проценти во градежништвото и 2 проценти во земјоделството(Слика А2.1). 
8 СИ ја држи оваа анкета отворена и со тек на време се зголемува бројот на одговори. Како што 
продолжува кризата, одговорите веројатно ќе покажат посилни негативни влијанија. Анализата се 
базира на податоци достапни на 9 мај 2020 година. 

16. Шоковите од понудата не беа сериозни како шоковите од побарувачката. Иако само 8 
проценти од анкетираните фирми сé уште работеле со целосен капацитет, компаниите не 
сметале дека негативните шокови од понудата се сериозни како што е помалата побарувачка. 
Како што е прикажано на Сликата 4, за само околу 15 проценти од испитаниците, најголемите 
предизвици поврзани со понудата вклучуваа: тешкотии во организирањето на работните 
активности (7 проценти), намалена продуктивност на трудот (4 проценти) или недостиг кај 
понудата (4 проценти). Меѓутоа, 55 проценти од фирмите што се потпираат на увозни суровини 
се соочиле со проблеми. 

3 Босна и Херцеговина 

3.1 Тековна слика9 
 
24. Работењето на фирмите во БИХ е во критична состојба, со тоа што микро фирмите се 
најтешко погодени. Според анкетата Фондација 787, до 11 април, 72,7 проценти од 
испитаниците веќе престанале со работењето, а за да останат активни, 16,4 проценти вовеле 
алтернативна дејност. Приближно 71,5 проценти од испитаниците одговориле дека кризата 
веќе негативно влијае на нивниот деловен потфат и приходите.  Околу 11 проценти од 
испитаниците морале да одјават вработени а други 51,9 проценти пријавиле дека можеби 
наскоро и тие ќе треба тоа да го сторат (Слика 6).  Ова дополнително ќе ги влоши и онака 
високите нивоа на структурна невработеност во БИХ. Кај микро фирмите, 72,4 проценти 
пријавија исклучително високо негативно влијание, во споредба со 67,5 проценти од малите 
бизниси и 57,1 проценти од компаниите со средна големина. Со цел да се справат со ситуацијата, 
скоро 63 проценти од фирмите имаат одложени плаќања на обврските кон државата  (Слика 7). 
 
25. Намалувањето на побарувачката претставува горлив проблем. На прашањето да наведат 
до три проблеми, 71,2 проценти од испитаниците ја утврдија пониската побарувачка, 
дополнителни 10,4 проценти наведоа намалување на извозот (слика 8) и 27,5 проценти наведоа 
дека не можат да наплатат од други бизниси вдолж синџирот на снабдување. 
 
26. Факторите за снабдување не се толку сериозни како потресите на побарувачката . Само 
10,4 проценти од фирмите го наведоа недостатокот на суровини и намаленото производство 
како нивен најголем проблем, а 13,6 проценти пријавија тешкотии при реорганизирање на 
поставеноста на нивното работење (слика 8). 
 
  

 
9 Дејноста продажба на големо и на мало сочинува најголем дел од анкетираните фирми, 20,1 
проценти, по што следи угостителството, 14 проценти, стручни, научни и технички активности, 13 
проценти и преработувачка индустрија 11,6 проценти (Слика A2.2). 

Слика 6. Одговори на „Дали сте биле принудени привремено да ги одјавите 
вашите вработени?“, проценти 

 

Извор: Фондација 787. 

Слика 7. Како фирмите се справуваат со помалку 
работа, проценти  

  
Извор: Фондација 787. 

 

Слика 8. Главни влијанија кои фирмите ги 
пријавуваат, проценти 

 
 

Извор: Фондација 787. 

 

 

4 Косово 

4.1 Тековна слика10 
 

27. Работењето на фирмите е во критична состојба. Според анкетата спроведена од страна на 
неколку здруженија на бизниси, 11  39 проценти од фирмите кои одговориле биле целосно 
затворени, 31 процени работеле со понизок капацитет и 14 проценти работеле со скратено 

 
10 Околу 33 проценти од испитаниците доаѓаат од производствениот сектор, 14,8 проценти од 
малопродажба, 13,3 проценти од големопродажба и 6,8 проценти од градежништво (Слика A2.3).  
11 Оваа анкета беше нарачана и заеднички спроведена од страна на Стопанската комора на Косово, 
Американската стопанска комора во Косово, Косовско германската стопанска комора, советот на 
европски инвеститори и клубот на преработувачката индустрија во Косово . 

работно време (Слика 9). Најмалите фирми, оние со помалку од 10 вработени, се фирмите кои 
најверојатно целосно ќе бидат затворени, како што наведуваат 54,4 проценти од испитаниците 
во оваа категорија; 29,2 проценти од сите испитаници пријавиле намалена работна сила, иако 
0,4 проценти сепак пријавиле зголемување (Слика 9).  
 
28. Двата вида на влијание, наведени од најголемиот број на испитаници беа финансиските 
загуби, со кои се погодени 69,7 проценти, како и недостатокот на ликвидност, со кое што се 
погодени 39,5 проценти (Слика 10). Финансиските загуби беа наведени од страна на 76 
проценти од фирмите во малопродажба и 74,4 проценти од трговците на големо.  Овие два 
сектори исто така имаа и најголеми проблеми со ликвидноста, со што се погодени 45,3 проценти 
од трговците на големо и 40,6 проценти од фирмите во малопродажба. 
 
29. Факторите за снабдување не се толку сериозни како потресите на побарувачката. Како 
нивен најголем проблем, 24,1 проценти наведоа загуба на производи капацитети, 35,3 
проценти намалување на ефикасноста во работењето, а 22,4 проценти ниско ниво на заложби 
кај вработените (Слика 10). Од фирмите со 10 до 49 вработени, 35,4 проценти наведоа дека 
производните капацитети им се главен проблем. Фирмите класифицирани во 
производствениот сектор 12  очекувано ги пријавуваа ваквите проблеми многу повеќе од 
другите, односно 48,1 проценти од испитаниците во оваа група . 
 

 

Слика 9. Главни влијанија пријавени од страна 
на фирмите, проценти 

 

 
Извор : РЕЦУРА. 

Слика 10. Како фирмите се справуваат со помалку 
работа, проценти 

 

 
Извор : РЕЦУРА. 

 

5 Црна Гора 

5.1 Анализа со поглед кон иднината  
 

30. Врз основа на податоци од 2017 година, услугите кои најверојатно ќе бидат директно 
погодени од падот на туризмот сочинуваат 23 проценти од вкупно пријавеното вработување 
(од вкупната вработеност од 127.000). Трајните добра додаваат уште 6 проценти на уделот на 

 
12 Точниот состав на овој сектор не е јасен. 

вработувањето кој достигнува ниво од 29 проценти. Хотелите, рестораните, баровите и 
продавниците на мало освен храна и аптеки, заедно имаат удел во вработувањето од 19,8 
проценти. Годишната средна вредност на плата по работник погоден од страна на 
ограничувањата на движењето во просек изнесува 5.092 ЕУР (509 ЕУР месечно). Најголемиот 
дел од погодените фирми имаат помалку од 50 вработени, со помал годишна плата по вработен 
во 2017 година од 5.004 ЕУР (417 месечно). 

 
31. Бидејќи туризмот е од голема важност за економијата во Црна Гора, тамошните фирмите 
најверојатно ќе бидат потешко погодени од пандемијата  отколку на други места во Западен 
Балкан. Приливите од туризмот сочинуваат околу 21 проценти од БДП на Црна Гора, во 
споредба со 7,2 проценти во Северна Македонија и 6,9 проценти во Србија13. Во 2019 година, 
само угостителските услуги вработуваа над 15.000 луѓе, што претставува повеќе од 10 проценти 
од вработеноста во приватниот сектор. 

6 Северна Македонија 

6.1 Анализа со поглед кон иднината  
 

32. Кризата со Ковид-19 се очекува да ја погоди економијата на Северна Македонија не само 
преку услугите, туку и преработувачката индустрија, особено трајните стоки и облеката и 
текстилот. Овие два потсектори на преработувачката индустрија имаат најмногу вработени и 
најголема годишна маса на плати од сите погодени сектори. Исто така може да има значително 
влијание и врз услугите.Неесенцијалната трговија на мало, која во Северна Македонија 
вработува исто колку околу 70 проценти од вработените во преработувачката индустрија за 
трајни добра, исто така ќе биде под силно влијание од ограничувањата на движењето (во Анекс 
1 се дадени дејностите кои го сочинуваат овој сектор). Најпогодените (т.е. најчувствителните 
односно ограничените) сектори го имаат следниов придонес во вработувањето и националната 
маса на плати: 
 

а. Облека, текстил и преработувачката индустрија за трајни стоки, заедно 
сочинуваат нешто повеќе од 20 проценти од вкупната пријавена вработеност 
во 2016 година. Со вкупна работна сила на национално ниво од 396.770 
вработени, дејностите за облека и за текстил вработуваат 10,6 проценти, а 
преработувачката индустрија за трајни стоки вработува уште 10 проценти. Освен 
тоа, неесенцијалната трговија на мало вработува 6,9 проценти, а туризмот 
(патување и сместување) и угостителството, вработуваат 6,5 проценти. Според 
тоа, економијата на Северна Македонија е изложена преку неколку сектори. Она 
што загрижува е дека најголем дел од погодените фирми имаат помалку од 50 
вработени и поради тоа се уште поранливи. 

 

б. Вкупната маса на плати на дејностите облека и текстил изнесува 244 милиони 
ЕУР. Во однос на платите, секторот индустриската преработувачка на трајни 
добра, иако втор по вработување, е прв помеѓу ранливите сектори со вкупна 
маса на плати од 131,5 милиони ЕУР. Вкупниот износ за угостителство, патување 
и сместување заедно е 60 милиони ЕУР. Сите потенцијално ранливи сектори 
заедно сочинуваат скоро една третина од годишната маса на плати во земјата 
(400 милион ЕУР од 1,26 милијарди ЕУР).  

 
13 Само Албанија има поголем удел односно 27,3 проценти. 

6.2 Тековна слика14 
 
33. Фирмите во Северна Македонија веќе се тешко погодени. Анкетата од истражувачкиот 
центар „Finance Think“ утврди дека околу 41,5 проценти од бизнисите беа принудени да 
затворат поради мерките за ограничување на интеракциите, а 43,1 проценти очекуваат 
значителни намалувања на приходите (Слика 11). Влијанието врз микро фирмите е особено 
силно со тоа што делот од испитаниците принудени да затворат е за 8 процентни поени над 
просекот, а делот на оние со значителни намалувања на приходите е 12 поени повисок. Меѓутоа, 
анкетата на Стопанската комора утврди дека 72 проценти не планираат да ја затворат 
компанијата, а 21 проценти планираат само делумно затворање (Слика 12). 

 
34. Негативните потреси на побарувачката се многу силни. Стопанската комора утврди дека 81 
проценти од бизнисите забележале намалување на приходите поради откажување на 
договорени работи, а околу третина наведоа дека загубата изнесувала повеќе од 50 проценти. 
Во истражувањето на „Finance Think“, 21,5 проценти од фирмите одговорија дека имаат 
проблеми со продажбата (Слика 11), а во анкетата од страна на Фондот за иновации и 
технолошки развој, 59 проценти од новите бизниси ја посочија побарувачката како фактор на 
ризик. 

 
35. Факторите на понудата, како што се намалување на работната сила односно суровините 
не претставуваат големи ограничувања. Според Стопанската комора, само 19 проценти од 
фирмите ги испратиле работниците на принуден одмор (Слика 13) и само 0 .8 проценти 
отпуштиле работници. Овој резултат се чини дека не е доследен со пријавените намалувања на 
приходите додека пак фирмите се ликвидносно и кредитно ограничени  (Слика 14).Можно е 
фирмите да имаат потешкотии при отпуштање на работници или пак анкетата не била доволно 
јасна. Сепак, една од првичните мерки на владата беше програма за субвенционирање на 
плати.15  Истражувањето на „Finance Think“ утврди дека околу 13,8 проценти се соочиле со 
проблеми при набавка на суровини (Слика 11). На сличен начин, во истражувањето на Фондот 
за нови бизниси, синџирите на снабдување не претставуваат голем фактор на ризик, посочен од 
страна на само 39 проценти од испитаниците.  
 

 
14 Од испитаниците на оваа анкета, 46 проценти од фирмите се во секторите индустрија и 
градежништво, 40 проценти во туризам и угостителство, 7 проценти во трговија и 7 проценти во услуги и 

земјоделство (Слика A2.4). 
15 За месец април 21.030 компании (1/3 од сите компании во земјата), кои вработуваат 139.437 луѓе (1/3 
од сите вработени во приватниот сектор) добија субвенции во износ од минималната нето плата и/или 
50% од придонесите за задолжително социјално осигурување. 59% од вработите кои добија ваква 

поддршка работат во микро и мали претпријатија (до 50 вработени), 21% во средни претпријатија (50-
250 вработени) и 20% во големи компании (над 250 вработени). Вкупниот трошок за овие субвенции е 
надминува 27,6 милиони ЕУР. 

Слика 11. Главни пријавени влијанија, сите фирми, 
проценти 

 

Извир: Истражување „Finance Think“. 

Слика 12. Одговори на „Дали имате намера да го 
затворите вашиот бизнис?“, проценти 

 
Извор: Истражување на стопанската комора на Македонија. 

Слика 13. Како фирмите се справуваат со помал обем 
на работа, проценти 

 
Извор: Истражување на стопанската комора на Македонија. 

Слика 14. Проблеми со ликвидноста, проценти 

 

Извор: Истражување на стопанската комора на Македонија. 

7 Србија 

7.1 Анализа со поглед кон иднината 
 
36. Кризата со Ковид-19 се очекува да влијае врз економијата на Србија главно преку 
преработувачката индустрија, со особен нагласок на извозот и трајните стоки . Помеѓу 
потенцијално погодените сектори, преработувачите кои извозуваат вработуваат уверливо 
најмногу работници. Со намалување на побарувачката за извоз и со отежнување на 
логистичките аспекти, на пример за увоз на материјали, може да дојде до посреден негативен 
ефект. Освен тоа, во услови на криза, побарувачката за трајни добра најчесто стрмо се намалува. 
Скоро половината од сите вработени во фирмите извознички работат со трајни стоки, а 86 
проценти од производителите на трајни стоки исто така извезуваат, што ги надополнува 
можните негативни ефекти. Кај услугите, најмногу погодениот сектор со најмногу вработени е 

трговијата на мало со неесенцијални стоки16. Меѓутоа, овој сектор вработува само околу една 
осмина од вработените во извозно ориентираните производители во Србија :  
  

а. Доколку ги тргнеме трговците поединци на страна, во 2017 година извозно 
ориентираните производители сочинуваа повеќе од 25 проценти од 
формалните вработувања. Расположливите податоци опфаќаат повеќе од 1 
милион формални работници (со трговците поединци би се добиле уште 1,1 
милиони), од кои само извозно ориентираните производители вработуваат 
26,4 проценти, додека фирмите кои извезуваат трајни стоки сочинуваат 12,5 
проценти.  Услугите вработуваат помалку луѓе, но сепак доволно за да има 
негативни влијанија врз 90.000 работници во прехранбените услуги и 
сместувањето и 120.000 во транспорт. Освен тоа, најголемиот дел од 
погодените фирми имаат помалку од 50 вработени. 

б. Вкупната маса на плати за извозно ориентираните производители е скоро 2,5 
милијарди ЕУР. Сепак, сите чувствителни услуги, производство на трајни стоки 
и облека и текстил (без оглед дали извезуваат или не) заедно сочинуваат маса 
на плати од околу 2,2 милијарди ЕУР. За сите трајни стоки, вкупната маса на 
плати е 1,3 милијарди ЕУР а за извозниците на вакви стоки изнесува 1,15 
милијарди ЕУР. За споредба, масата на плати за трговија на мало со 
неесенцијални стоки изнесува само 0,25 милијарди ЕУР. Според тоа, 
ранливоста на Србија главно произлегува од големата преработувачка 
индустрија и помалку од услугите погодени од ограничувањата на движењето. 

 

7.2 Тековна слика17 
 
37. Во Србија услугите и помалите фирми се најмногу погодени. Како што се гледа на слика 15, 
22 проценти од испитаниците привремено го затвориле целокупното работење а други 26,5 
извршиле делумно затворање. Повеќе од половината сметаат дека нивните приходи во март 
2020 година се намалени за повеќе од 50 проценти во споредба со 2019 година. За една третина 
на фирмите, ова намалување изнесува повеќе од 80 проценти. Истражувањето од страна на 
стопанската комора на Србија и УСАИД исто така утврди дека состојбата е уште полоша во 
туризмот и угостителството. Околу 35 проценти од само-вработените претприемачи и микро 
фирми исто така очекуваат нивните приходи во март да се намалат за повеќе од 80 проценти во 
споредба со март 2019 година. За разлика од тоа, 7,2 проценти од средните компании (со 250 
или помалку вработени) и 15,4 проценти од големите компании очекуваат толкави намалувања . 
  
38. Намалувањето на побарувачката е најважната грижа на сите српски фирми, но проблемот 
помалку сериозен кај индустриските преработувачи (Слика 16). При рангирање на сериозноста 
на намалувањето на побарувачката на скала од 1 до 5, туризмот има најголем просечен резултат 
од 4,3. Клучно за Србија, просечниот резултат за фирмите од преработувачката индустрија беше 
3,6. Иако големи, сепак само земјоделството и ИКТ се соочуваат со помали интензитети. 

 
39. На страната на побарувачката, ограничувањата на работното време и работењето од дома 
претставуваат најголема загриженост.  Неможноста за увоз има само ограничени ефекти 
(Слика 16). Сепак, само 5,1 проценти од фирмите отпуштија дел или сите свои вработени (Слика 
15). Анкетираните фирми исто така беа запрашани да го изразат интензитетот на различните 
предизвици на скала од 1 до 5 (највисоко). Што се однесува до разгледаните ограничувања на 

 
16 Индустриите кои го сочинуваат овој сектор се прикажани во Анекс 1. 
17 Од испитаниците на анкетата, 31 проценти од фирмите се во преработувачката индустрија, 17 
проценти во трговија, 18 проценти во стручни и административни услуги и 15 проценти во други услуги 
(Слика (Figure A2.5). 

работната сила, најголемите ефекти се во туризмот (4,5 просечен интензитет) и други услуги (3,8 
во просек), по што следи индустријата и преработувачката индустрија (3,6 во просек). Интересно, 
најголем дел од фирмите, освен оние кои работат во трговските сектори, не се значајно 
погодени поради неможноста да увезуваат. Трговските фирми изразуваат интензитет на 
предизвиците од 3,4 во просек, по што следи индустријата и преработувачката индустрија со 
2,7. 
 

 Слика 15. Како фирмите се справуваат со помалиот 
обем на работа, проценти 

 
Извор: Стопанска комора на Србија и УСАИД. 

Слика 16. Главни влијанија, фирми со 5 или 
помалку вработени, проценти 

 
Извор: Стопанска комора на Србија и УСАИД. 

8 Насоки на јавните политики 
 
40. Фирмите треба да ги прилагодат своите деловни модели на новата нормала .18 Општо 
земено, ваков вид на криза има две фази, проширување и закрепнување. Меѓутоа, со ризик од 
повеќе бранови на Ковид-19, овие две фази може да се повторат. Во првата фаза, важно е да 
им се помогне на фирмите да го „одржиат светлото вклучено“со директна итна поддршка, 
особено за добростоечките фирми да ги задржат своите вработени и нивната експертизата, за 
да во фазата на закрепнување можат брзо да се вратат на своите нивоа пред кризата. Меѓутоа, 
и во двете фази, фирмите мора да направат структурни прилагодувања во три области доколку 
сакаат да преживеат: (1) усогласеност со здравствените насоки, како што е социјалното 
дистанцирање; (2) усвојување на дигиталната технологија за овозможување на работа на 
далечина и испорака на услуги на клиентите на далечина; и (3) пристап до суровини и 
меѓународните пазари по неизбежните нарушувања, за што ќе бидат потребни креативни 
прилагодувања.  
 
41. Творците на политиките треба да понудат финансиска поддршка и поддршка за деловен 
развој за да им помогнат на фирмите да се прилагодат на новиот бизнис модел . Тука, 
пристапот до финансии во оваа смисла треба да се фокусира не само на надминување на 
проблемите со ликвидноста, туку и обезбедување на доволно финансии за потенцијално 
ризичните технолошки прилагодувања и иновации. Несигурноста која ја создаде кризата со 

 
18 Препораките за тоа што земјите можат да направат за да ги поддржат фирмите и работниците може да 

се најдат во придружните белешки на РЕИ: „Ранливост на финансискиот сектор, ублажување и опции на 
јавните политики“, „Одговор на социјалната заштита на Ковид-19 во Западен Балкан“ и „Фискални 
политики за зарамнување на кривата: Ограничување и ублажување на кризата.“ 

Ковид-19 може да ја влоши состојбата со пристап до кредити на приватниот сектор . Други мерки 
во состав на јавните политики вклучуваат кредитни гаранции и проширени програми за 
кредитен факторинг. Освен тоа, услугите за поддршка на деловниот развој и поддршката за 
иновации и претприемништво можат да ги насочат фирмите кон нови деловни модели и 
технологии преку обезбедување на пристап до консултанти, искуство и експертиза. 

Анекс 1. Услуги во услови на ограничување (Вавра 2020) и трајни 

сток дефинирани 
Бројките се однесуваат на класификацијата на дејности според НАИЦС. 
 
Услуги за храна и пијалаци 
7223 Специјални прехранбени услуги 
7224 Места за пиење (Алкохолни пијалаци) 
7225 Ресторани и други места за јадење 
  
Патување (превоз и хотели) 
4811 Редовен воздушен превоз 
4812 Вонреден воздушен превоз 
4853 Превоз со такси и лимузини 

4854 Автобуски превоз на ученици и вработени 
4859 Друг вид на транзит и копнен патнички превоз 
4881 Помошни активности за воздушен транспорт  
4883 Помошни активности за воден транспорт 
7211 Сместување на патници 
  
Лични услуги 
6212 Забарски ординации 
8121 Услуги за лична нега 
8129 Други лични услуги 
 
Уметност, рекреација и забава 
7111 Друштва за применета уметност 
7112 Спортови со навивачи 
7115 Независни уметници, писатели и изведувачи 
7131 Забавни паркови и игри 
7132 Игри на среќа 
7139 Други дејности за забава и рекреација 
  
Неесенцијална трговија на мало 
4411 Продавачи на автомобили 
4412 Продавачи на други видови моторни возила 
4421 Продавници за мебел 
4422 Продавници на опрема за домаќинство 
4481 Продавници за облека 
4482 Продавници за чевли 
4483 Продавници за накит, багаж, и производи од кожа 
4511 Продавници за спортска опрема, хоби и музички инструменти 
4512 Книжарници и продавници за весници 
4522 Стоковни куќи 
4531 Цвеќари 

4532 Канцелариски материјали, и продавници за подароци  
4539 Други разни продавници на мало 
5322 Изнајмување на стока за широка потрошувачка 
5323 Генерални центри за изнајмување 
4243 Облека, ситни стоки и големопродажба на позаментерија 
4413 Продавници за автомобилски делови, помошна опрема и гуми 
4543 Објекти за директна продажба 
 
Преработувачка индустрија на трајни стоки 
321 Преработувачка на производи од дрво 
327 Преработувачка од неметални минерални производи  
33 Разно производство  
 
Облека и текстил 
313 Фабрика за производство на текстил 
314 Фабрика за производство на текстилни производи  
315 Преработувачка на облека 

316 Производство на кожа и сродни производи 

 
 
 
 
 
 



 
 

17 
 

 
 

Анекс 2. Состав на испитаниците на анкетата по сектор и земја 
 
 

Слика A2.1. Секторски состав, Албанија, проценти 

 
Извор: Секретаријат на СИ. 

Слика A2.2.  . Секторски состав, БИХ, проценти 

 
Извор: Фондација 787. 

 

Слика A2.3. . Секторски состав, Косово, проценти 

 
Извор: РЕЦУРА.  

Слика A2.4. . Секторски состав, Северна 
Македонија, проценти 

 
Извор: Истражување на Стопанска комора на Северна Македонија 

 
  

82.0

10.0

5.0
2.0 1.0

Услуги

Индустрија

Градежништво

Земјоделство

Друго

11.6

20.1

2.3

14.1

4.0
13.0

4.2

4.6

4.6

21.5

Индустроска 
преработувачка

Трговија на големо и на 
мало, поправка на 

моторни возила

Траснпорт и 
складирање

Угостителство

Информации и 
комунукации

32.7

13.3

14.8

1.2
0.8

6.8

5.1

2.6

3.2

4.0

1.7

13.7

Производство

Трговија на големо

Трговија на мало

Енергетика

Рударство

Градежништво

Угостителство

46.0

40.0

7.0

7.0

Индустрија и 
градежништво

Туризам и 
угостителство

Трговија

Услуги и земјоделство

Слика A2.5. . Секторски состав, Србија, проценти 

 
Извор: Српска стопанска комора и УСАИД. 

 

 

3.5 3.8
4.0

4.1

14.9

17.2

18.0

31.0

3.5

Земјоделство

Градежништво

ИКТ

Туризам

Други услуги

Трговија

Стручни, научни, 
иновативни, технички и 

административни 
дејности 

Индустрија

Друго





РРедовен економски извештај за Западен 
Балкан бр.17 |  пролет 2020

Погледнете го извештајот 
на следниот линк: 
www.worldbank.org/eca/
wbrer

Ти и јас
од Тања Бурзановиќ (Црна Гора)
Др. Тања Бурзановиќ има големо искуство од 
областа на графички дизајн, графика во 
архитектура, внатрешен дизајн. Таа работела 
како уметнички директор, внатрешен дизајнер и 
графички дизајнер. Повеќето од нејзините 
уметнички изложби се одржале на различни 
места. Има добиено многу награди за нејзините 
уметнички и литературни дела. Таа издала книга 
со наслов Меѓусебната поврзност помеѓу 
„Светот на уметноста“, со поддршка од 
Амбасадата на Индија за Австрија и Црна Гора 
во Виена. Нејзината уметничка филозофија 
вклучува прикажување на меѓусебно поврзување 
помеѓу уметничките светови (просторни и 
временски уметности). Уметникот на тој начин 
медитира помеѓу природата и духовите, а сепак 
произлегува од апсолутната идеја и служи на 
целта за реализација на апсолутен дух. 
„Разбирањето на значењето преку формата“ е 
задача на уметноста поставена од современ 
мислител да докаже дека градежните форми и 
создавање смисла се два истовремени, 
испреплетени и апсолутно неразделни процеси 
во уметноста. Без тоа признание не е можно да 
се преземе понатамошен чекор во 
истражувањето на природата на уметноста и 
литературата. Таа верува дека уметноста е начин 
за пребарување на вистината. Уметноста е 
неразделна од пребарувањето на вистината. 

Луѓето создаваат идеи, луѓето ги обликуваат 
соништата, а луѓето создаваат уметност. За 
да се поврзат локалните уметници со 
пошироката публика, на насловната страна на 
овој извештај и следните изданија ќе биде 
претставена уметност од земјите од Западен 
Балкан.




